
Na osnovu člana 78. stav 1. tačka 3. i člana 134. stav 2. Statuta Javnog preduzeća 
Elektroprivreda Bosne i Hercegovine d.d. - Sarajevo, prečišćeni tekst, broj: SD-1067/11-
19/3.b) od 09.03.2011. godine, Statuta o izmjenama i dopunama Statuta Javnog preduzeća 
Elektroprivreda Bosne i Hercegovine d.d - Sarajevo, broj: SD-28363/11-23/2. od 
24.11.2011.godine i Statuta o dopunama Statuta Javnog preduzeća Elektroprivreda BiH d.d. – 
Sarajevo, broj: SD-7863/12-25/2. od 20.04.2012.godine, Uprava Javnog preduzeća 
Elektroprivreda Bosne i Hercegovine d.d. - Sarajevo, na 56. sjednici održanoj dana 
04.06.2012. godine, donosi 
 

O d l u k u  
o izmjenama i dopunama Odluke o slobodi pristupa informacijama u posjedu  

Javnog preduzeća Elektroprivreda Bosne i Hercegovine d.d - Sarajevo 
 

Član 1. 
 

U članu 2. stav 1. Odluke  o slobodi pristupa informacijama u posjedu Javnog preduzeća 
Elektroprivreda Bosne i Hercegovine d.d - Sarajevo, broj:U-01-33606/11-25./11 od 
13.12.2011. godine (u daljem tekstu: Odluka), brišu se riječi „(Službene novine Federacije 
BiH“, broj: 32/01). 
 
U članu 2. u stavu 5. Odluke iza riječi „Službenika za informisanje“ briše se zarez i stavlja 
tačka, a preostali dio rečenice se briše. 

 
Član 2. 

 
U članu 3. stav 4. Odluke se briše. 
 

Član 3. 
 

U članu 10. Odluke dodaju se stavovi 3. i 4. koji glase: 
„(3) Podnosilac zahtjeva može protiv rješenja iz stava 1. i 2. ovog člana podnijeti prigovor 
nadležnom organu iz člana 16. stav 1. ove Odluke u roku od 8 dana od dana prijema rješenja. 
 
(4) Rješenje doneseno po prigovoru iz stava 3. ovog člana je konačno u upravnom postupku i 
protiv njega podnosilac zahtjeva može pokrenuti upravni spor kod nadležnog suda.“ 
 

Član 4. 
 

Član 16. Odluke mijenja se i glasi: 
„ Član 16. 

Prigovor na rješenja 
 
(1) O prigovorima izjavljenim protiv rješenja donijetih od strane ovlaštenih lica, odlučuje 

Uprava Društva, a u slučaju prigovora na rješenja koja se odnose na odluke iz člana 9. 
stav 4. ove Odluke odlučuje Nadzorni odbor Društva. 

(2) U skladu sa Zakonom o upravnom postupku, o prigovorima može odlučivati i ovlašteno 
lice  koje je donijelo prvostepeno rješenje. 

(3) Prigovore na rješenja zaprima Službenik za informisanje. 

(4) Službenik za informisanje, u saradnji sa nadležnim organizacionim jedinicama priprema 
prijedlog rješenja povodom izjavljenog prigovora. 

(5) U slučaju potrebe, Službenik za informisanje u pogledu izjavljenog prigovora može 
zatražiti pravno mišljenje Rukovodioca Sektora za pravne poslove. 

(6) Službenik za informisanje predmet po prigovoru podnosioca zahtjeva kompletira, te 
priprema informaciju o provedenom postupku koju, uz prijedlog rješenja iz stava 3. ovog 
člana, dostavlja Upravi Društva ili Nadzornom odboru Društva radi odlučivanja po 
prigovoru 

(7) Tipski obrasci rješenja donesenih po prigovorima su u prilogu ove Odluke i čine njen 
sastavni dio.” 

 
Član 5. 

 
U članu 17. stav 2. Odluke, iza riječi „Federacije BiH“  dodaju se riječi „i ombudsmenu“. 

 
Član 6. 

 
Iza člana 18. Odluke dodaje se novi član 18.a. Odluke koji glasi: 
 

„18.a. 
Odnos sa Zakonom o upravnom postupku 

 
Na pitanja postupka koja nisu uređena Zakonom o slobodi pristupa informacijama u 
Federaciji Bosne i Hercegovine i ovom Odlukom, primjenjuje se Zakon o upravnom 
postupku.“ 
 

Član 7. 
 

Izmijenjeni tipski obrasci rješenja iz članova 6., 8., 9., 10. i 11. Odluke  o slobodi pristupa 
informacijama u posjedu Javnog preduzeća Elektroprivreda Bosne i Hercegovine d.d - 
Sarajevo su u prilogu ove Odluke i čine njen sastavni dio. 
 

Član 8. 
 
Ova Odluka stupa na snagu danom donošenja i bit će objavljena na oglasnoj ploči u sjedištu 
Društva i  na oglasnim pločama u podružnicama Društva. 
 
 

Za Upravu Društva 
Generalni direktor 

 
dr Elvedin Grabovica 

 
 
Broj: U-01-15187/12-/56.-7.a 
Sarajevo, 04.06.2012. godine         
 


